
Qanoqg iliorluta mingutsitsineq annikillisarniarlugu eqgaanermut atortut puussiat
plastikiusut atorunnaariartortinnissaannut suliniutegassanerluta apeqgquteqaat
aallaavigalugu Inatsisartunut oqallisissiassatut siunnersuut.

(Inatsisartunut ilaasortaq Mimi Karlsen, Inuit Ataqgatigiit)

Qangaanerusoq eggarsaatigissagaanni pisiniarfinni puusiarineqartartut pappiliaasut
eggaamanegannguatsiarput. Tamakku atorallarmata pissutsit taamanikkut allaapput. Kisiannili
aamma hunarsuarmi orpippassuit eqgartornegarneratigut pissutsit allanngoqginnikuupput
puussiatut nunatsinni atortakkagut atorunnaarnegarnerannik kinguneqarluni.

Massakkulli  pisiniarfinni  sumiikkaluaraanniluunniit  takussaajuartuupput  plastik  puusiat
atorneqartuartuusut. Ukiut ingerlasut paasilerparput nunarsuarmiogatigiilluta tamakkuninnga
atuiinnaraluarutta aamma sukkut tamaat akornutaasussaasoq.

Taamaammat oqallisissiami suliagartoq Inatsisartunut ilaasortag Mimi Karlsen, Inuit Ataqatigiit-
neersoq Siumumiit isumaqatigilluinnarparput  ajornartorsiut gaangerniarlugu  massakkut
iliuusegarnissag tamarmiulluta aaqgqiiffiginissaanut suleqatigiilluinnartariagartugut.

Ullutsinnimi plastik sumi tamaani atugarilernikuuarput, apegqusiinatami kingunerisinnaasaannik
nunaniit allaniit eqgqussuiuaratta.

Nerisassani, pequtini, sulinitsinni ila suummi tamaasa plastikinik akuuffigineqartut
taakkartornegarsinnaagaluarput. Amerlanerpaartaallu eggaavimmut iginneqartillutik
ikuallanneqartarlutik, ikuallaavimmiillu pujoq aniatinnegartog inummut navianarluinnartuusoq
paasinikuuarput aallaammi naartunut innarliisinnaaneranik kiisalu kreeftimut
aallarniutaasinnaaneranik  sunniutegarsinnaanera ilisimalernikuuarput.  Nunatsinnilu  suli
ikuallaavinni  pujoorfikkut aniatinnegartut akuutissat navianartut tamakkiisumik atortuutitigut
inorsaavigalugit.

Nunamut plastiki igittuukkat imaluunniit gimaannarnegartut ukiut 500 missaat angullugit
gaangiukkaangata arrortinneqgarsinnaasarput. Immami pissutsit allaapput ukiunimi 10-20-llu
akornanni  plastikeq puussiaq aatsaat arrortinnegarsinnaasarpoq. Taamaakkaluartoq
ilisimaneqarpoq plastikki arrortinnegarnermini nunguinneq ajortoq, tassa mikroplastitut ilusinilluni
pinngortitami nunami imaanilu akuulersarpoq isaannatsinnik amerlanertigut takuneqgarsinnaanani,
uagullu nunatsinni kalaaliminernik aalisakkanillu annertuunik nerisagartuusugut ajornartorsiutip

siunissaq ungasinnerusoq eggarsaatigalugu iliuusegarfiginngikkutsigu annertuumik
eggoriaannaavaatigut, uanimi  napparsimaveqarnerput eqgarsaatigalugu pitsaanerpaatut
inissisimannginnera  uagutsinnut  ajornartorsiortitsisinnaanera takorloornegarsinnaavoq,

taamaammat pingaarpoq iliuusissamik tikkuussinissag ajornerusussagq utaqginagu.

Taamaammat paasititsiniaanerit  annertuut  aallartinnissaannik  tamatta  agqutissatsinnik
ujartuisariagarpugut.

Uani  paasititsiniaaneq meeqqgat atuarfianniit  pimoorussamik  aallaaveqartariagarpog.
llinniarfeqgarfinnilu nunatsinniittuni tamani eqgartorneqartuartariagarluni, ilinniartut akuutinnissaat
annertunerpaamik anguniarumallugu, taamatuttaaq timersoqatigiiffit ilanngunneqgarsinnaapput,
soorlu uagut nammineerluta nunatsinni pisiniarfinni  puussiani atuinerput annertoreertigisoq
annikillisikkiartuaartitsinissatsinnik  periusissanik  tikkuusinissatsinnik  siunnersuusiornissarput



Siumumiit noggaassutigerusupparput. Tamanna ukiuni aalajangersimasuni anguniagassatut tik-
kuussutigisariagaripput ~ assersuutigalugu  puussiat  plastikiusut  allanik  peqginnermut
ulorianannginnerusunik taarseriartuaarnissaannik.

Plastik piaaraluni piaarinaatsoorluniluunniit pinngortitamut pisimasoq nunarsuatsinni immap
sarfarnerata kinguneranik katersuussimasut annertuumik imaani ajornartorsiortitsipput.

Imaanilu arlalinnik plastikerpassuarnik katersuussimasunik gegertaasannguussimasogarpod,
taakku plastikinik  gegertaasanngortinnegarsimasut — mikroplastimik  akogartorujussuupput,
ogaatigineqgartarpoq plastik imaani puttalluni sarfaatinnegarusaarluni gegertannguussimasoq
Afrikap nunatarsuatut annertutigisoq imaaniittoq, tamanna ajorluinnarpoq, plastik pinegartoq
imaaniittoq, timitsinnut uumasullumi timaanut akuulersartoq annertunerulissanngippat ganoq
iliuusegarnissarput pisariagarpoq, taamaattumik Mimi Karlsen, inuit atagatigiit ogallissarutaa assut
Siumumiit qujagaarput

Nunat allat iliuuseqarput plastik puussiat atorunnaariartuaarnissaannut, uagulli massakkut
iliuuseqgagqatigiittariagalerpugut. Tamassi oqgallittuarnissassinnik kissaappassi.

